
   Пуçласа эп саншăн, савнă тусăм,

Уçрăм хамăн çамрăк туйăма.

Чăн юратăва ун чух эп тупрăм,

Питĕ йывăр сансăр пурăнма.



Кĕçĕрхи çĕр тĕттĕм, вĕçнĕ ыйхăм,

Эп çӳретĕп паллă сукмакпа.

Чĕрере кичемлĕх, хуйхă-суйхă,

Халь те эсĕ çуммăн пек манпа.



Инçетре эс. Çырусем çыратăп.

Çук санран эп кĕтнĕ çырусем.

Çавăнпа хăш-пĕр чухне шутлатăп:

Тен, юри памаççĕ кĕвĕçсе?



Чăн та, ăшшăн килчĕ кассăн-кассăн

Тухăç çилĕ ырă хыпарпа.

Çывăхрах янрарĕ кĕтнĕ сасă:

«Чун савниçĕм, ĕмңр эп санпа!..



Пирĕншĕн, ав, тухрĕ çутă уйăх,

Эсĕ ху манпа çумра тăран.

Çырăва памасăр ĕнтĕ, урăх

Уйăраймĕç кĕвĕçсем санран.»

  